COMUNE DE COSSOINE

Provintzia de Tatari

COPIA
DELIBERATZIONE DE SA GIUNTA COMUNALE

Numero 57 De su 07-08-2023

Ogetu: Adesione a s'eventu culturale "Le Giornate Nazionali del
Romanico"editzione 2023 e organizatzione eventu locale

S'annu duamigia e bintitres sa die sete de su mese de austu a sas 21:00, in modalidade dae
tesu, cunvocada cunforma a sa lege, s’est reundida sa Giunta Comunale pro deliberare subra de
sas propostas cunténnidas in s’ordine de sos traballos aunidu a s’avisu de cunvocatzione.

De sos segnores chi cumponent sa Giunta Comunale de custu Comune:

Sassu Sabrina Sindigu P
Senes Massimiliano Salvatore Vitze Sindigu P
Carboni Alice Assessore P
Pischedda Salvatorica Isabella Assessore P

nde resurtant presentes n. 4 e ausentesn. 0.

Leat sa presidéntzia Sassu Sabrina in calidade de Sindigu assistidu dae su Segretariu
Comunale Dut. Giancarlo Carta

Su Presidente, averiguadu su numeru legale, decrarat aberta sa setziada e cumbidat sa Giunta
Comunale a leare in esaminu e a leare sas determinatziones propias subra de sa proposta de

deliberatzione indicada in ogetu.

 Luego esecutabile 'S ' Sugeta a ratifica N

Su Sindigu decrat aberat sa discussione subra de s’argomentu in ogetu iscritu a manera regulare in
s’ordine de sos traballos,

SA GIUNTA COMUNALE

Premitidu chi:

Su Comune de Cossoine est impinniadu dae annos in sa valorizatzione de su patrimoniu

istoricu e culturale propiu e in particulare de sa Cresia de Santa Maria Iscalas;

in data 5 de lampadas de su 2021 in sa sala consiliare de su Comune de Santa Justa sos
sotzios fundadores ant firmadu a dae in antis de su notariu, s’atu costitutivu de sa

Fundatzione “Sardegna Isola del Romanico *;

su Comune de Cossoine, cun deliberatzione de Consigiu Comunale n.21 de su
06.05.2021, at aderidu in calidade de soOtziu a sa Fundatzione “Sardegna Isola del

Romanico “ mentovada in antis;

sa Fundatzione “Sardegna Isola del Romanico” at comente punna printzipale sa
valorizatzione e promotzione de su patrimoniu istoricu e culturale e de su Romanicu in
Sardigna, puru pro mediu de s’organizatzione de eventos culturales e de
manifestatziones finalizadas a faghere a connoschere su patrimoniu mannu de crésias
de campagna, catedrales, abbadias e basilicas presentes in tota s’isula;

sa Fundatzione mentovada de reghente at inghitzadu acordos diferentes de
collaboratzione, cun su mundu Académicu, de s’Iscola, de sa Chirca, de sas Impresas, de
sos Assotzios culturales e Ambientales, pro assegurare sa collaboratzione prus ampra in
S0s progetos de promotzione e garantire su sustennu iscientificu netzessariu pro aere unu
resurtadu positivu de sos interventos diferentes propostos:

in data 18 de Maju de su 2023 est pervénnidu su cumbidu dae parte de sa Fundatzione
“Sardegna Isola del Romanico “a manifestare interesse pro partetzipare a sa segunda

editzione de s’eventu culturale “Le giornate del Romanico in Sardegna”;

in data 14 de lampas de su 2023 est pervénnida sa nota chi mudat su calendariu de sas

dies de sas cales in subra;

s’eventu propostu dae sa Fundatzione “Sardegna Isola del Romanico “, at a permitere de
afortiare sos protzessso de isvilupu locale, de promotzione de sas resuras chi sunt de su

territoriu comunale, de ismanniare su movimentu de turistas e de sustéennere su tessutu

produtivu locale a manera ispetziale tra cussos chi operant in sos servitzios chi nde

dipendent;

- S’initziativa at a permitere de inghitzare atividades importantes de isperimentatzione in
s’ambitu de sa cooperatzione augurada tra Comunes sotzios de sa Fundatzione e de sos
operadores chi gestint a cale si siat titulu sos monumentos diferentes presentes in sos

itinerarios de su Romanicu Sardu;

- chi su Comune de Cossoine at manifestadu sa volontade, posca de unu cumbidu pretzisu
dae parte de sa Fundatzione “Sardegna Isola del Romanico”, a organizare umpare

s’eventu propostu a sos Comunes sotzios.

Bidas sas linias ghiadoras elaboradas dae sa Fundatzione “Sardegna Isola del Romanico”
pro faghere créschere sas atividades chi aunidas a custu atu nde costituint parte integrante e

sustantziale.

Reconnotu chi non sunt prevididas ispesas finantziarias a carrigu de su Comune pro

s’inghitzu de s’initziativa;

Bidos sos parres de regularidade espressados dae sos Responsabiles de sos Servitzios
cumpetentes cunforma a s’art. 49, comma 1 de su D. Lgs. n. 267 de su 18.08.2000;

cun votatzione de sos presentes a favore e totu de acordu,
DELIBERAT

- de aderire a sa manifestatzione culturale “Le giornate del Romanico in Sardegna”

promovida dae sa Fundatzione “Sardegna Isola del Romanico”;

- de atzetare a manera integrale e de s’impinniare a aplicare sas linias ghiadoras pro
s’acumprida de s’eventu propostu dae sa Fundatzione “Sardegna Isola del Romanico”

aunidas a custu atu deliberativu pro nde faghere parte integrante e sustantziale;

- de incarrigare su Responsabile de sos Servitzios a sa pessone a ammaniare totu sos
atos chi cunsighint incluida s’istipula de sa conventzione chi, cunforma a sos puntos
acraridos subra, at a disciplinare sos raportos tra Comune, Fundatzione “Sardegna

Isola del Romanico’;

- de trasmitere deretu copia de custa delibera umpare a nota formale de cunfrimma de

partetzipatzione a s’eventu a sa “Fondazione Sardegna del Romanico” .

Cun atera votatzione totu de acordu
DELIBERAT, PURU,

custa deliberatzione luego esecutiva cunforma a s’art.134 de su T.U.E.L. aprovadu cun

D.lgs. n 267/2000, reconnota s’urgéntzia de ammaniare sos atos chi nde cunsighint.

Custu verbale est leghidu, aprovadu e sutascritu.

Su Segretariu Comunale Su Presidente
F.du DUT. Carta Giancarlo F.du Sassu Sabrina

DELIBERA DE GIUNTA n. 57 de su 07-08-2023 - Pag. 4 - COMUNE DE COSSOINE



Cunforma a s’art. 49 de su Dlgs. n. 267/2000 SSESPRESSAT Parre:

A Favore in ordine a sa REGULARIDADE TECNICA

Su Responsabile
F.du CHESSA SILVANA

TZERTIFICADU DE PUBLICATZIONE

Su sutascritu Responsabile de su Servitziu tzertificat chi copia de custa deliberatzione est istada
publicada in data de oe, pro b’abarrare pro 15 dies sighidas in su giassu Web istitutzionale de custu
Comune atzessibile a su publicu (art. 32, comma 1 de sa lege 18 de lampadas de su 2009, n. 69)
Cossoine, oe  09-08-2023

SU RESPONSABILE DE SU SERVITZIU

F.du Dut. Giancarlo Carta

Su sutascritu, bidos sos atos de ufitziu,

ATESTAT
Chi custa deliberatzione est diventada luego esecutabile su 07-08-2023 cunforma
a s’art. 134 comma 4 de sa L. 18.08.2000 n. 267/2000.

Cossoine, su 09-08-2023
Su SEGRETARIU COMUNALE
F.du Dut. Giancarlo Carta

COPIA CUNFORME A S’ORIGINALE PRO IMPITU AMMINISTRATIVU E DE UFITZIU DE SA
DELIBERATZIONE DE SA GIUNTA COMUNALE N.57 de su 07-08-23

Cossoine, oe 09-08-2023

SU SEGRETARIU COMUNALE
F.du Dut. Giancarlo Carta

